MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 66


It-Tlieta, 4 ta’ Frar, 2025

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.20 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. Claudette Buttigieg, l-Onor. Andy Ellul, Segretarju Parlamentari għad-Djalogu Soċjali, l-Onor. Alex Muscat u l-Onor. Amanda Spiteri Grech, kienu preżenti.

Kien hemm preżenti wkoll, u ħadet sehem fid-diskussjoni, l-Onor. Naomi Cachia.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru 65, li saret fit-28 ta’ Jannar 2025, kienu kkonfermati. 


KORRISPONDENZA 

Email datata 4 ta’ Frar 2025, mibgħuta mill-Uffiċċju Nazzjonali tal-Verifika b’informazzjoni mitluba minnhom f’Laqgħa Nru 65 (Dok. 174); u 

Email datata 4 ta’ Frar 2025, mibgħuta mill-Ministeru għall-Finanzi b’informazzjoni mitluba minnhom f’Laqgħa Nru 65 (Dok. 175).


EŻAMI TAR-RAPPORT TAL-AWDITUR ĠENERALI EVALUATING THE ROLE OF THE MALTA FILM COMMISSION IN PROMOTING THE MALTESE FILM INDUSTRY, KIF UKOLL TAL-KONTIJIET TAL-AWTORITAJIET STATUTORJI, INKLUŻ ORGANIZZAZZJONIJIET PARASTATALI, LI JAQGĦU TAĦT IL-MINISTERU GĦAT-TURIŻMU U L-MINISTERU GĦAL GĦAWDEX GĦAS-SNIN 2020, 2021, 2022, 2023 U 2024 – PREŻENTAZZJONI MILL-UFFIĊĊJU NAZZJONALI TAL-VERIFIKA. (Dok. 171)

Il-Kumitat irriżuma dan l-eżami mit-28 ta’ Jannar 2025.

Għar-rigward tat-talba li saret lis-Segretarju Permanenti fil-Ministeru għall-Affarijiet Barranin u t-Turiżmu u s-Segretarju Permanenti fil-Ministeru għal Għawdex u l-Ippjanar sabiex meta se jixhdu quddiem il-Kumitat jippreżentaw:

1. Lista ta’ konsulenti jew eks-konsulenti għas-snin 2020 sa 2024;
2. Lista ta’ Chief Policy Advisors jew eks-Chief Policy Advisors għas-snin 2020 sa 2024;
3. Lista ta’ Kapijiet u eks-Kapijiet tas-Segretarjat għas-snin 2020 sa 2024;
4. Lista tad-Dipartimenti, Diviżjonijiet, Aġenziji, u Korpi maħtura uffiċjalment li jaqgħu taħt il-Ministeru għat-Turiżmu;
5. Lista tal-awtoritajiet statutorji li għandhom obbligu jippreżentaw il-kontijiet tagħhom fil-Parlament; u
6. Il-kontijiet tal-awtoritajiet statutorji li ġew ippreżentati fis-snin 2020 sa 2024,

l-Onor. Alex Muscat, għan-nom tal-Membri tal-Gvern, ivverbalizza r-raġunijiet li għalihom kienu qegħdin joġġezzjonaw għal informazzjoni li ġiet mitluba mis-Segretarji Permanenti msemmija.

Iċ-Chairman, għan-nom tal-Membri tal-Oppożizzjoni, ivverbalizza r-raġunijiet li għalihom kienu saru dawk it-talbiet, u r-reazzjoni għall-oġġezzjonijiet verbalizzati mill-Membri tal-Gvern.

Iċ-Chairman għadda għall-votazzjoni dwar jekk għandhiex tintalab il-lista kollha tal-persuni kif imniżżla fl-email tat-22 ta’ Jannar mibgħuta lis-Sur Christopher Cutajar, Segretarju Permanenti fil-Ministeru għall-Affarijiet Barranin u t-Turiżmu, u lis-Sur John Borg, Segretarju Permanenti fil-Ministeru għal Għawdex u l-Ippjanar, u l-Kumitat ivvota hekk:

Kontra 					Favur
Onor.						Onor.

Bedingfield Glenn				Bencini Graham				
Ellul Andy					Buttigieg Claudette
Muscat Alex					Carabott Darren
Spiteri Grech Amanda

Il-proposta m’għaddietx u għalhekk iċ-Chairman talab li tintbagħat korrispondenza oħra liż-żewġ Segretarji Permanenti msemmija sabiex tiġi emendata t-talba li saritilhom fl-email mibgħuta lilhom fit-22 ta’ Jannar 2025, fis-sens li jintalbu jipprovdu biss l-informazzjoni mniżżla fin-numri 4, 5 u 6 li hemm fil-lista.

Iċ-Chairman stieden lis-Sur Charles Deguara, lis-Sur Noel Camilleri, lis-Sur William Peplow, lis-Sa Maria Azzopardi u lis-Sa Maria Esmeralda Galea Camilleri, Awditur Ġenerali, Deputat Awditur Ġenerali, Assistant Awditur Ġenerali, Audit Manager u Senior Auditor, rispettivament, sabiex ikomplu bil-preżentazzjoni li kienu bdew fil-laqgħa preċedenti. (Dok. 172)

L-uffiċjali tal-Uffiċċju Nazzjonali tal-Verifika ntalbu jikkjarifikaw diversi issues li ssemmew fil-preżentazzjoni.  Dawn kellhom jingħataw fil-laqgħa li jmiss tal-Kumitat.

Il-Kumitat qabel li l-Ministeru għall-Affarijiet Barranin u t-Turiżmu jintalab jibgħat lill-Kumitat:

1. Kopja tal-kontijiet awditjati tal-Malta Film Commission għas-sena 2023 (b’żieda mat-talba li saret fil-laqgħa preċedenti);

2. Kopja tal-management accounts tal-istess Kummissjoni għas-snin 2022 u 2023; u

3. Rendikont ta’ kif u fiex intnefqu is-€7.2 miljun li ngħatat fil-Budget il-Malta Film Commission bejn l-2019 u l-2023, u jipprovdu l-provi biex jissostanzjaw il-pagamenti li saru.

Fl-3.53 p.m. iċ-Chairman aġġorna l-Kumitat għal nhar it-Tlieta, 11 ta’ Frar 2025 fis-2.00 p.m. bl-istess aġenda.







						ANNA BRINCAT
						SKRIVAN TAL-KUMITAT

